
   Мереç шывĕ юхать Пăлхартан,

Эдирне тĕлĕнче тем васкать вăл.

Ик тăван чиккинче пулнăран

чĕреме çакă вырăн хускатрĕ.



Тĕрĕксем пурăнма пит пĕлеççĕ:

тавраллах канмалли чайхана,

Кунта юлмăн пирн пек чухăна,

пуплесе ерипен чей ĕçеççĕ.



Тухса пăхăр-ха Атăл хĕрне,

канма тухнă яшне те хĕрне.

Çамрăксем хаярри çеç ĕçеççĕ,

ясарланнă куçсем шав çиçеççĕ.



ĕçнинчен ытларах калаçни,

кирлĕрехчĕ пире чун уçни.

Апла мар çав эпир. Йăлт супатпăр,

пĕр васкатпăр, ир кӳлĕм сыпатпăр.



Хамăра упрама ӳркенетпĕр,

пĕтсен сывлăх тинех ӳкĕнетпĕр.

…Тĕрĕкре чайхана тавраллах.

Çын лартать-ши ăна е Аллах?

